
GOBERNANTZA DEPARTAMENTUKO ADMINISTRAZIO ERREKURTSOEI BURUZKO MEMORIA 
2020an 63 administrazio errekurtso ebatzi ziren: 18 berraztertzeko errekurtso eta  gora jotzeko 45 errekurtso. 
Berraztertzeko 18 errekurtso horietatik lau Diputatuen Kontseiluaren aurrean jarri ziren, eta hamalau Departamentuko foru diputatuaren aurrean. Horiek guztiak langileen kudeaketaren, giza baliabideen eta langileen hautaketaren alorretako gaiei buruzkoak ziren. 
Zehazki, foru diputatuaren aurrean jarritako berraztertzeko errekurtsoen gaiak hauek ziren: 
· Nominan egindako deskontua, 2019ko lanorduen zorragatik (1). 
· Zerbitzu aktibora itzultzeko baimena ukatzea (1).
· Indarrik gabe uztea 2019ko Errenta Mekanizatuko Kanpaina gauzatzeko programetako bitarteko funtzionario izendatzea ebatzi zuen Foru Agindua, COVID-19ak eragindako egoeraren ondorioz (1).
· Zenbait plaza betetzeko hautaketa prozesuetako onartuen eta baztertuen behin betiko zerrendak (11).
Errekurtso guztiak ezetsi egin ziren.
Diputatuen Kontseiluaren aurrean jarritako lau errekurtsoetatik, bat lanpostuen balorazioa berrikusteari buruzkoa zen; eta beste hirurak, funtzionarioen lanpostu ​zerrendaren aldaketen aurka jarritakoak ziren. Errekurtso guztiak ezetsi egin ziren.
Gora jotzeko errekurtsoak, berriz (45), gai hauei buruzkoak ziren: 
· Unibertsitate master bateko matrikula gastuak ordaintzeko eskaera ezestea (1).
· Aitaren aldeko amona zaintzeko eszedentzia eskaera ezestea (1).
· Funtzio Publikoko Zerbitzuaren komunikazioa, interesdunari adieraztekoa ezin dela izendatu errenta mekanizatuko kanpaina gauzatzeko programetako bitarteko funtzionario (4). 
· Medikuen lau plaza betetzeko hautaketa prozesuko merezimenduen behin betiko balorazioa (1).
· Zenbait plaza betetzeko hautaketa prozesuetako lehenengo ariketaren behin betiko emaitzak (10).
· Zenbait plaza betetzeko hautaketa prozesuetako bigarren ariketaren behin betiko emaitzak (11).
· Ogasuneko goi mailako teknikarien hogeita bost plaza betetzeko hautaketa prozesuko Epaimahai Kalifikatzailearen erabakia, bigarren ariketako A apartatua aldez aurretik gainditu ez duten izangaiei B eta C apartatuena egiten ez uzteari buruzkoa (7).
· Ogasuneko erdi mailako teknikarien hogeita bat plaza betetzeko hautaketa prozesuko Epaimahai Kalifikatzailearen erabakia, bigarren ariketako A apartatua aldez aurretik gainditu ez duten izangaiei B eta C apartatuena egiten ez uzteari buruzkoa (8).
· Psikologoen sei plaza betetzeko hautaketa prozesuaren 11.1.6 oinarrian aurreikusitako lan poltsa osatzen duten pertsonen zerrenda (1).
· Errenta kanpainetan laguntzeko erdi mailako teknikarien lanpostuak aldi baterako betetzeko lan poltsa eratzeko hautaketa prozesuaren deialdiko Epaimahai Kalifikatzaileak  onetsitako behin betiko azken emaitzak (1). 
Errekurtso horietatik bi ez ziren onartu, epez kanpo aurkeztu zirelako: 

· Ogasuneko goi mailako teknikarien hogeita bost plaza betetzeko hautaketa prozesuko Epaimahai Kalifikatzailearen erabakiaren aurka jarritako errekurtso bat, erabaki haren ondorioz ez baitzitzaien utzi B eta C apartatuen azterketa egiten aldez aurretik A apartatua gainditu ez zutenei.
· Ogasuneko erdi mailako teknikarien hogeita bat plaza betetzeko hautaketa prozesuko Epaimahai Kalifikatzailearen erabakiaren aurka jarritako errekurtso bat, erabaki haren ondorioz ez baitzitzaien utzi B eta C apartatuen azterketa egiten aldez aurretik A apartatua gainditu ez zutenei.
Gainerako errekurtsoak ezetsi egin ziren, bi hauek izan ezik: 

· Administrazio Orokorreko teknikarien hogeita hamabost plaza betetzeko hautaketa prozesuko bigarren ariketaren behin betiko emaitzen aurka jarritako errekurtso bat (baietsi egin zen).
· Ogasuneko goi mailako teknikarien hogeita bost plaza betetzeko hautaketa prozesuko lehenengo ariketaren behin betiko emaitzen aurka jarritako errekurtso bat (partzialki baietsi zen).

